
[᭘᭕ 85B]

᭘᭕

ᬲᬦ᭄ᬫᬢᬿ᭞ᬓᬤᭀᬤᬤ᭄ᬯᬦ᭄ᬢᬶᬤᭀᬂᬕᬶᬕᬶᬲ᭄᭞ᬫ᭄ᬭᬓᭀᬧᬧᬲᬤᬕᬕᭂᬢᬸᬦ᭄᭞ᬕᬶᬦᭂᬋᬓ᭄ᬱ᭄ᬫᬭᬢᬸᬭ᭞ᬤᬾᬯᬬᬸᬯ᭠ᬦ᭄ᬮᬯᬦᬶᬦ᭄᭞ᬢᬸᬃᬧᬶᬦ᭄ᬓᬸᬮ᭄᭞ᬳᬶᬗᭂᬫ᭄ᬩᬦ᭄ᬫᬭᬶᬂᬕ᭄ᬠᭀᬕᬦ᭄᭟ᬳᬦᬓ᭄ᬫᬭᬓᬢᬸᬫ᭄ᬩᬾᬦᬦ᭄᭞ᬧᬧᬸᬮᬶᬗ᭄ᬲᬗᬦ᭄ᬗᬤᬸᬄᬜᭂᬭᬶ

ᬢ᭄᭞ᬢᬦ᭄ᬜᬦ᭄ᬤᬂᬫᬮᬶᬄᬩᬯᭀᬲᬂ᭞ᬤᬾᬦᬶᬂᬲᬵᬫ᭄ᬧᬸᬦ᭄ᬭᬶᬂᬚᭂᬫ᭄ᬫ᭄ᬭᬶᬓ᭄᭞ᬦᭂᬫ᭄ᬯᬂᬭᬭᬲ᭄ᬲᬶᬮ᭄ᬬᬲᬶᬄ᭞ᬲᭀᬢᬦᬶᬂᬯᬯᬸᬫᬢ᭄ᬫᬸ᭞ᬓᭀᬘᬧ᭄ᬧᬭᬧᬜ᭄ᬚ᭄ᬭᬵᬯᬦ᭄᭞ᬳᬾᬧᭀᬧ᭄ᬧᬥᬫᬗᬬᬳᬶᬦ᭄᭞ᬧᬥᬳᬶᬚᬸᬓ᭄᭞ᬳᬸᬮᬳᬶᬂᬲᬭᬵᬚᬲ᭄ᬫᬭ

᭟ᬕᬾᬕᬾᬃᬳᬾᬯᬭᬶᬂᬩᬜ᭄ᬘᬶᬗᬄ᭞ᬧᬜ᭄ᬚᬓᬾᬭᬯᬸᬄᬫᬲᬸᬦ᭄ᬤᬶᬄ᭞ᬲᬶᬓᭂᬧ᭄ᬩᭂᬩᭂᬳᬶᬦ᭄ᬚ᭄ᬭᭀᬓᬸᬢ᭞ᬧᬢᬶᬦ᭄ᬤᬶᬄᬓ᭄ᬮᬸᬗ᭄ᬓᬸᬗᬾᬢᬶᬢᬶᬩ᭄᭞ᬲᬦᬾᬢᬦ᭄ᬫᬗ᭄ᬕᬶᬳᬶᬦ᭄ᬤᬶᬓ᭄᭞ᬫᬚᬶᬜ᭄ᬚᬶᬦ᭄ᬭᬶᬂᬢᬶᬫ᭄ᬧᬮᬶᬧᬸᬦ᭄᭞ᬯᬾᬦ᭄ᬢᭂᬦ᭄ᬲᬦᬾᬗᬦ᭄ᬤᬓᬶᬹᬳᬂ᭞ᬳᬶᬦ᭄ᬤᬶ

ᬓᬾᬲᬤᬶᬫᬗ᭄ᬓᬶᬦ᭄᭞ᬳᬚᬓ᭄ᬮᬶᬬᬸ᭞ᬜᭂᬚᭂᬄᬓᭂᬦ᭄ᬟᭂᬮ᭄ᬫᬮᬕᬾᬦ᭄ᬤᬄ᭟ᬫᬮᬶᬄᬦᬾᬲᬤᬕᭂᬢᬧᬦ᭄᭞ᬧᬓ᭄ᬫᬶᬢ᭄ᬧᬤᬧᬲᬶᬲᬶ᭞ᬓᬾᬦ᭄ᬗᬾᬚᬦᬶᬩᬦ᭄ᬫᬤᬬ᭞ᬢᬦᬸᬭᬸᬗᬦ᭄ᬧᬘᬂᬫᬵᬢᬶ᭞ᬚᬮᬦ᭄ᬧᬘᬧᬶᬦᭂᬳᬶᬦ᭄᭞ᬳᬸᬮᬳᬂ᭠

᭘᭖

ᬤᬾᬯᬾᬓ᭄ᬧᬗᬶᬤᬸᬧ᭄᭞ᬯᬾᬦ᭄ᬢᭂᬦ᭄ᬲᬦᬾᬗᬸᬘᬾᬓ᭄ᬘᬓ᭄᭞ᬍᬕᬳᬶᬤᭂᬧᬾᬦᬾᬚᬦᬶ᭞ᬲᬶᬓᭂᬧ᭄ᬓ᭄ᬮᬸᬗ᭄ᬓᬸᬂ᭞ᬩᬢᬸᬄᬦᬾᬗ᭄ᬫᬶᬢ᭄ᬘᭀᬓᭀᬃᬤ᭟ᬫᬲᬓᬾᬕᬦᬶᬫ᭄ᬢᬗᬄ᭞ᬳᬸᬗᬸᬤ᭄ᬧ᭄ᬮᬶᬬᬦᬾᬚᬦᬶ᭞ᬤᬾᬦᬶᬂᬤᬍᬫ᭄ᬗᬭᬕᬬᬂ᭞ᬢᬲᬩ᭄ᬯᬶᬭ᭄ᬲᬼ

ᬫᬗᬶᬗ᭄ᬢᬢᬶ᭞ᬕᬦ᭄ᬢᬶᬦ᭄ᬚᬦᬶᬫᬫᬹᬃᬢ᭄ᬢᬶ᭞ᬧᬜ᭄ᬚᬂᬢᬢᬶᬫ᭄ᬩᬗᬦᬶᬧᬸᬦ᭄᭞ᬳᬶᬤᬾᬯᬓ᭄ᬢᬸᬢ᭄ᬲᬦ᭄ᬟᬢ᭄᭞ᬲᬋᬂᬗᬸᬭᬄᬕᭂᬫ᭄ᬩ᭄ᬭᭀᬂᬫᬮᬶᬄ᭞ᬧᬥᬳᬶᬚᬸᬓ᭄᭞ᬫᭂᬜ᭄ᬘᬭᬂᬳᭀᬮᬾᬲᭀᬮᬾᬲᬦ᭄᭟ᬲᬵᬫ᭄ᬧᬸᬦ᭄ᬲᬫᬶᬫᬜᬗ᭄ᬕᬸᬧᬂ᭞ᬭᬳᬸᬳᬶᬂᬓ᭠

ᬢ᭄ᬧᬶᬲᬶᬭᬶᬂ᭞ᬢᬸᬃᬲᬵᬫ᭄ᬧᬸᬦ᭄ᬦᭂᬤᬸᬦᬂᬢᬸᬫ᭄ᬩᬓ᭄᭞ᬲᭂᬫ᭄ᬗᬦ᭄ᬯᬯᬸᬦ᭄ᬤᬕᬢᬶ᭞ᬢᬦ᭄ᬓᭀᬘᬧ᭄ᬲᬂᬫᬓᬶᬦ᭄ᬓᬶᬦ᭄᭞ᬳᬸᬩᬸᬤ᭄ᬧ᭄ᬮᬶ᭠ᬬᬢᬦ᭄ᬓᬯᬸᬯᬸᬲ᭄᭞ᬓᬢᬸᬃᬲᬧᬭᬶᬧᭀᬮᬄ᭞ᬘᭀᬓᭀᬃᬕ᭄ᬟᬾᬲ᭄ᬫᬸᬭᬸᬦ᭄ᬢᬶᬓ᭄᭞ᬫᬧᬓᬬᬸᬦ᭄᭞ᬗᬸᬦ᭄ᬚᬸᬃᬫ᭄ᬫᬗ᭄ᬕᬮᬾᬂᬭ

